
Adityahridayastotram from padmapurANa

ಆದಿತ್ಯಹೃದಯಸ್ತೋತ್ರಂ ಪದ್ಮಪುರಾಣಾಂತರ್ಗತಂ

..ಅಥ ಶ್ರೀಪದ್ಮಪುರಾಣೋಕ್ತ ನಿರೋಗಕಾರೀ ಆದಿತ್ಯಹೃದಯಪ್ರಯೋಗಃ ..
ಆದಿತ್ಯಃ ಪ್ರಥಮಂ ನಾಮ ದ್ವಿತೀಯಂ ತು ದಿವಾಕರಃ .
ತೃತೀಯಂ ಭಾಸ್ಕರಃ ಪ್ರೋಕ್ತಂ ಚತುರ್ಥಂ ಚ ಪ್ರಭಾಕರಃ ..
ಪಂಚಮಂ ಚ ಸಹಸ್ರಾಂಶು ಷಷ್ಠಂ ಚೈವ ತ್ರಿಲೋಚನಃ .
ಸಪ್ತಮಂ ಹರಿದಶ್ವಂ ಚ ಅಷ್ಟಮಂ ತು ಅಹರ್ಪತಿಃ ..
ನವಮಂ ದಿನಕರಃ ಪ್ರೋಕ್ತಂ ದಶಮಂ ದ್ವಾದಶಾತ್ಮಕಃ .
ಏಕಾದಶಂ ತ್ರಿಮೂರ್ತಿಶ್ಚ ದ್ವಾದಶಂ ಸೂರ್ಯ ಏವ ತು ..

..ಫಲಶ್ರುತಿ ..

ದ್ವಾದಶಾದಿತ್ಯನಾಮಾನಿ ಪ್ರಾತಃಕಾಲೇ ಪಠೇನ್ನರಃ .
ದುಃಸ್ವಪ್ನೋ ನಶ್ಯತೇ ತಸ್ಯ ಸರ್ವದುಃಖಂ ಚ ನಶ್ಯತಿ ..

ದದ್ರುಕುಷ್ಟಹರಂ ಚೈವ ದಾರಿದ್ರ್ಯಂ ಹರತೇ ಧ್ರುವಂ .

ಸರ್ವತೀರ್ಥಕರಂ ಚೈವ ಸರ್ವಕಾಮಫಲಪ್ರದಂ ..

ಯಃ ಪಠೇತ್ ಪ್ರಾತರುತ್ಥಾಯ ಭಕ್ತ್ಯಾ ಸ್ತೋತ್ರಮಿದಂ ನರಃ .
ಸೌಖ್ಯಮಾಯುಸ್ತಥಾರೋಗ್ಯಂ ಲಭತೇಮೋಕ್ಷಮೇವ ಚ ..

..ಸೂರ್ಯಸ್ಯ ದ್ವಾದಶನಾಮ ನಮಸ್ಕಾರಂ ..

1.ಓಂ ಆದಿತ್ಯಾಯ ನಮಃ . 2.ಓಂ ದಿವಾಕರಾಯ ನಮಃ .

3.ಓಂ ಭಾಸ್ಕರಾಯ ನಮಃ . 4.ಓಂ ಪ್ರಭಾಕರಾಯ ನಮಃ .

5.ಓಂ ಸಹಸ್ರಾಂಶವೇ ನಮಃ . 6.ಓಂ ತ್ರಿಲೋಚನಾಯ ನಮಃ .

7.ಓಂ ಹರಿದಶ್ವಾಯ ನಮಃ . 8.ಓಂ ವಿಭಾವಸವೇ ನಮಃ .

9.ಓಂ ದಿನಕರಾಯ ನಮಃ . 10.ಓಂ ದ್ವಾದಶಾತ್ಮಕಾಯ ನಮಃ .

11.ಓಂ ತ್ರಿಮೂರ್ತಯೇ ನಮಃ . 12.ಓಂ ಸೂರ್ಯಾಯ ನಮಃ ..
..ವಿನಿಯೋಗಃ ..
ಓಂ ಅಸ್ಯ ಶ್ರೀಆದಿತ್ಯಹೃದಯಸ್ತೋತ್ರಮಂತ್ರಸ್ಯ ಶ್ರೀಕೃಷ್ಣ ಋಷಿಃ,
ಅನುಷ್ಟುಪ್ಛಂದಃ, ಶ್ರೀಸೂರ್ಯನಾರಾಯಣೋ ದೇವತಾ, ಹರಿತಹಯರಥಂ
ದಿವಾಕರಂ
ಘೃಣಿರಿತಿ ಬೀಜಂ,ನಮೋ ಭಗವತೇ ಜಿತವೈಶ್ವಾನರ ಜಾತವೇದಸೇ

ನಮಃ ಇತಿ ಶಕ್ತಿಃ,ಅಂಶುಮಾನಿತಿ ಕೀಲಕಂ,ಅಗ್ನಿ ಕರ್ಮ ಇತಿ ಮಂತ್ರಃ,
ಮಮ ಸರ್ವರೋಗನಿವಾರಣಾಯ ಶ್ರೀಸೂರ್ಯನಾರಾಯಣಪ್ರೀತ್ಯರ್ಥೇ ಜಪೇ
ವಿನಿಯೋಗಃ .
..ಸ್ತವಃ ..
ಅರ್ಕಂ ತು ಮೂರ್ಧ್ನಿ ವಿನ್ಯಸ್ಯ ಲಲಾಟೇ ತು ರವಿಂ ನ್ಯಸೇತ್ .

ವಿನ್ಯಸೇತ್ ಕರಯೋಃ ಸೂರ್ಯಂ ಕರ್ಣಯೋಶ್ಚ ದಿವಾಕರಂ ..

ನಾಸಿಕಾಯಾಂ ನ್ಯಸೇತ್ ಭಾನುಂ ಮುಖೇ ವೈ ಭಾಸ್ಕರಂ ನ್ಯಸೇತ್ .

ಪರ್ಜನ್ಯಮೋಷ್ಠಯೋಶ್ಚೈವ ತೀಕ್ಷ್ಣಂ ಜಿಹ್ವಾಂತರೇ ನ್ಯಸೇತ್ ..

ಸುವರ್ಣರೇತಸಂ ಕಂಠೇ ಸ್ಕಂಧಯೋಸ್ತಿಗ್ಮತೇಜಸಂ .

ಬಾಹ್ವೋಸ್ತು ಪೂಷಣಂ ಚೈವ ಮಿತ್ರಂ ವೈ ಪೃಷ್ಠತೋ ನ್ಯಸೇತ್ ..

ವರುಣಂ ದಕ್ಷಿಣೇ ಹಸ್ತೇ ತ್ವಷ್ಟಾರಂ ವಾಮತಃ ಕರೇ .

ಹಸ್ತಾವುಷ್ಣಕರಃ ಪಾತು ಹೃದಯಂ ಪಾತು ಭಾನುಮಾನ್ ..

ಸ್ತನಭಾರಂ ಮಹಾತೇಜಾ ಆದಿತ್ಯಮುದರೇ ನ್ಯಸೇತ್ .

ಪೃಷ್ಠೇ ತ್ವರ್ಘಮಣಂ ವಿದ್ಯಾದಾದಿತ್ಯಂ ನಾಭಿಮಂಡಲೇ ..

ಕಟ್ಯಾಂ ತು ವಿನ್ಯಸೇದ್ಧಂಸಂ ರುದ್ರಮೂರ್ವೋ ವಿನ್ಯಸೇತ್ .

ಜಾನ್ಹೋಸ್ತು ಗೋಪತಿಂ ನ್ಯಸ್ಯ ಸವಿತಾರಂ ತು ಜಂಘಯೋಃ ..
ಪಾದಯೋಸ್ತು ವಿವಸ್ವಂತಂ ಗುಲ್ಫಯೋಶ್ಚ ಪ್ರಭಾಕರಂ .

ಸರ್ವಾಂಗೇಷು ಸಹಸ್ರಾಂಶು ದಿಗ್ವಿದಿಕ್ಷು ಭಗಂ ನ್ಯಸೇತ್ ..

ಬಾಹ್ಯತಸ್ತು ತಮೋಘ್ನಂಸಂ ಭಗಮಭ್ಯಂತರೇ ನ್ಯಸೇತ್ .

ಏಷ ಆದಿತ್ಯವಿನ್ಯಾಸೋ ದೇವಾನಾಮಪಿ ದುರ್ಲಭಃ ..
..ನ್ಯಾಸಂ ..

ಮೂರ್ಧ್ನಿ ಅರ್ಕಾಯ ನಮಃ .ಲಲಾಟೇ ರವಯೇ ನಮಃ .
ಕರಯೋಃ ಸೂರ್ಯಾಯ ನಮಃ . ಕರ್ಣಯೋಃ ದಿವಾಕರಾಯ ನಮಃ .
ನಾಸಿಕಾಯಾಂ ಭಾನವೇ ನಮಃ .ಮುಖೇ ಭಾಸ್ಕರಾಯ ನಮಃ .
ಓಷ್ಠಯೋಃ ಪರ್ಜನ್ಯಾಯ ನಮಃ .ಜಿಹ್ವಾಯಾಂ ತೀಕ್ಷ್ಣಾಯ ನಮಃ .
ಕಂಠೇ ಸುವರ್ಣರೇತಸೇ ನಮಃ .ಸ್ಕಂಧಯೋಃ ತಿಗ್ಮತೇಜಸೇ ನಮಃ .
ಬಾಹ್ವೋಃ ಪೂಷಣಾಯ ನಮಃ .ಪೃಷ್ಠೇ ಮಿತ್ರಾಯ ನಮಃ .
ದಕ್ಷಹಸ್ತೇ ವರುಣಾಯ ನಮಃ .ವಾಮಹಸ್ತೇ ತ್ವಷ್ಟಾರಂ ನಮಃ .
ಹಸ್ತೌ ಉಷ್ಣಕರಾಯ ನಮಃ .ಹೃದಯೇ ಭಾನುಮತೇ ನಮಃ .
ಸ್ತನಯೋಃ ಮಹಾತೇಜಸೇ ನಮಃ .ಉದರೇ ಆದಿತ್ಯಾಯ ನಮಃ .
ಪೃಷ್ಠೇ ಅರ್ಘಮಣಾಯ ನಮಃ .ನಾಭೌ ವಿದ್ಯಾದಾದಿತ್ಯಾಯ ನಮಃ .
ಕಟ್ಯಾಂ ಹಂಸಾಯ ನಮಃ .ಊರ್ವೋಃ ರುದ್ರಾಯ ನಮಃ .

ಜಾನ್ಹೋಃ ಗೋಪತಯೇ ನಮಃ .ಜಂಘಯೋಃ ಸವಿತ್ರೇ ನಮಃ .
ಪಾದಯೋಃ ವಿವಸ್ವತೇ ನಮಃ . ಗುಲ್ಫಯೋಃ ಪ್ರಭಾಕರಾಯ ನಮಃ .
ಸರ್ವಾಂಗೇ ಸಹಸ್ರಾಂಶವೇ ನಮಃ .ದಿಗ್ವಿದಿಕ್ಷು ಭಗಾಯ ನಮಃ .
ಬಾಹ್ಯೇ ತಮೋಘ್ನಂಸಾಯ ನಮಃ .ಅಭ್ಯಂತರೇ ಭಗಾಯ ನಮಃ .
..ಧ್ಯಾನಂ ..

ಭಾಸ್ವದ್ರತ್ನಾಢ್ಯಮೌಲಿಃ ಸ್ಫುರದಧರರುಚಾರಂಜಿತಶ್ಚಾರುಕೇಶೋ
ಭಾಸ್ವಾನ್ಯೋ ದಿವ್ಯತೇಜಾಃ ಕರಕಮಲಯುತಃ ಸ್ವರ್ಣವರ್ಣಃ ಪ್ರಭಾಭಿಃ .
ವಿಶ್ವಾಕಾಶಾವಕಾಶೋ ಗ್ರಹಗ್ರಹಣ ಸಹಿತೋ ಭಾತಿಯಶ್ಚೋದಯಾದ್ರೌ
ಸರ್ವಾನಂದಪ್ರದಾತಾ ಹರಿಹರನಮಿತಃ ಪಾತು ಮಾಂ ವಿಶ್ವಚಕ್ಷುಃ ..
..ಅರ್ಘ್ಯಂ ..

ಏಹಿ ಸೂರ್ಯ ಸಹಸ್ರಾಂಶೋ ತೇಜೋರಾಶಿಃ ಜಗತ್ಪತೇ .

ಅನುಕಂಪಯಮಾಂ ಭಕ್ತ್ಯಾ ಗೃಹಾಣಾರ್ಘ್ಯಂ ದಿವಾಕರ ..

..ಮಂತ್ರಂ ..

ಓಂ ಘೃಣಿಃ ಸೂರ್ಯ ಆದಿತ್ಯ .
..ಸೂರ್ಯಸ್ತುತಿಃ ..
ಅಗ್ನಿಮೀಳೇ ನಮಸ್ತುಭ್ಯಮೀಷತ್ತೂರ್ಯಸ್ವರೂಪಿಣೇ .

ಅಗ್ನ್ಯಾಯಾಹಿ ವೀತಯೇ ತ್ವಂ ನಮಸ್ತೇ ಜ್ಯೋತಿಷಾಂ ಪತೇ ..

ಶನ್ನೋ ದೇವೋ ನಮಸ್ತುಭ್ಯಂ ಜಗಚ್ಚಕ್ಷುರ್ನಮೋಽಸ್ತು ತೇ .

ಧವಲಾಂಭೋರುಹಣಂ ಡಾಕಿನೀಂ ಶ್ಯಾಮಲಪ್ರಭಾಂ ..

ವಿಶ್ವದೀಪ ನಮಸ್ತುಭ್ಯಂ ನಮಸ್ತೇ ಜಗದಾತ್ಮನೇ .

ಪದ್ಮಾಸನಃ ಪದ್ಮಕರಃ ಪದ್ಮಗರ್ಭಸಮದ್ಯುತಿಃ ..
ಸಪ್ತಾಶ್ವರಥಸಂಯುಕ್ತೋ ದ್ವಿಭುಜೋ ಭಾಸ್ಕರೋ ರವಿಃ .
ಆದಿತ್ಯಸ್ಯ ನಮಸ್ಕಾರಂ ಯೇ ಕುರ್ವಂತಿ ದಿನೇ ದಿನೇ ..

ಜನ್ಮಾಂತರಸಹಸ್ರೇಷು ದಾರಿದ್ರ್ಯಂ ನೋಪಜಾಯತೇ .

ನಮೋ ಧರ್ಮವಿಪಾಕಾಯ ನಮಃ ಸುಕೃತಸಾಕ್ಷಿಣೇ ..

ನಮಃ ಪ್ರತ್ಯಕ್ಷದೇವಾಯ ಭಾಸ್ಕರಾಯ ನಮೋ ನಮಃ .
ಉದಯಗಿರಿಮುಪೇತಂ ಭಾಸ್ಕರಂ ಪದ್ಮಹಸ್ತಂ .

ಸಕಲಭುವನರತ್ನಂ ರತ್ನರತ್ನಾಭಿಧೇಯಂ ..

ತಿಮಿರಕರಿಮೃಗೇಂದ್ರಂ ಬೋಧಕಂ ಪದ್ಮಿನೀನಾಂ .

ಸುರವರಮಭಿವಂದೇ ಸುಂದರಂ ವಿಶ್ವರೂಪಂ ..

ಅನ್ಯಥಾ ಶರಣಂ ನಾಸ್ತಿ ತ್ವಮೇವ ಶರಣಂ ಮಮ .

ತಸ್ಮಾತ್ ಕಾರುಣ್ಯಭಾವೇನ ರಕ್ಷಸ್ವ ಪರಮೇಶ್ವರ ..

..ಇತಿ ಶ್ರೀಪದ್ಮಪುರಾಣೇ ಶ್ರೀಕೃಷ್ಣಾರ್ಜುನೇಸಂವಾದೇ ಆದಿತ್ಯಹೃದಯಸ್ತೋತ್ರಂ ..

